
SEHEMU YA KWANZA
MASHARTI YA UTANGULIZI

Jina.
Fasili.

SEHEMU YA PILI
KUFUTWA KWA SHERIA YA TASNIA YA PARETO NA
MASHARTI YA MPITO

Kufutwa kwa Sheria.

Uhamisho wa majukumu ya Bodi ya Pareto.
Uhamisho wa mali na madeni.

Leseni, vibali, idhini na mashauri yaliyopo.
Uhamisho wa watumishi.

Notisi ya tarehe ya kuanza kutumika.

JAMHURI YA MUUNGANO WA TANZANIA

NA. 4 YA 2026
NAKUBALI
SAMIA SULUHU HASSAN,

Rais
[19 Septemba 2026]

Sheria ya kufuta Sheria ya Tasnia ya Pareto na kuweka masharti
kuhusu uhamisho wa mali, madeni pamoja na watumishi wa
Bodi ya Pareto, kuweka masharti ya mpito na masuala
mengine yanayohusiana na hayo.

IMETUNGWA na Bunge la Jamhuri ya Muungano wa Tanzania.

SEHEMU YA KWANZA
MASHARTI YA UTANGULIZI

Jina 1. Sheria hii itajulikana kama Sheria ya kufuta
Sheria ya Tasnia ya Pareto ya mwaka 2026.

Fasili 2. Katika Sheria hii, isipokuwa kama muktadha
utahitaji vinginevyo -
“mali” maana yake ni mali isiyohamishika au
inayohamishika, na inajumuisha-
(a) haki zinazotokana na mkataba au makubaliano;
(b) vitabu vya hesabu na kumbukumbu; na
(c) haki, maslahi na madai mengine yoyote katika
mali  isiyohamishika au inayohamishika,
inayoweza kuuzika au kutouzika kwa urahisi, ni

dhahiri au si dhahiri, iliyoongezeka au
inayoongezeka;

“Mamlaka” maana yake ni Mamlaka ya Udhibiti wa
Nafaka na Mazao Mchanganyiko iliyoanzishwa
Sura ya 249 chini ya Sheria ya Usalama wa Chakula; na
“tarehe ya kuanza kutumika” maana yake ni tarehe ambayo
Waziri atateua kwa mujibu wa kifungu cha 8 kwa
ajili ya utekelezaji wa masuala mbalimbali
yaliyoelezwa chini ya Sheria hii.
SEHEMU YA PILI
KUFUTWA KWA SHERIA YA TASNIA YA PARETO NA
MASHARTI YA MPITO
Kufutwa kwa 3. Sheria ya Tasnia ya Pareto ya mwaka 1997
Sheria .
Sheria Na. inafutwa.
1 ya 1997

Uhamisho wa
majukumu ya
Bodi ya
Pareto

Uhamisho wa
mali na
madeni

Leseni,
vibali, idhini
na mashauri
yaliyopo

4.-(1) Kufuatia kufutwa kwa Sheria ya Tasnia ya
Pareto, majukumu, mamlaka na kazi ambazo kabla ya
kuanza kutumika kwa Sheria hii, zilikuwa chini ya, au
zinatekelezwa na Bodi ya Pareto, zinahamishwa na zitaanza
kutekelezwa na Mamlaka kuanzia tarehe ya kuanza
kutumika.

(2) Rejea katika sheria yoyote, mkataba, leseni,
kibali, hati au nyaraka nyingine kwa Bodi ya Pareto,
isipokuwa  pale . muktadha  utahitaji  vinginevyo,
itachukuliwa kuwa ni rejea ya Mamlaka.

5. Mali, wajibu na madeni yote ambayo, kabla ya
kuanza kutumika kwa Sheria hii, yalikuwa yamekabidhiwa
au yalitokana na Bodi ya Pareto, baada ya tarehe ya kuanza
kutumika, yatakuwa chini ya, au yatasimamiwa na au dhidi
ya Mamlaka.

6.-(1) Leseni, kibali, idhini, cheti, usajili au ridhaa
yoyote iliyotolewa na Bodi ya Pareto na ambayo inaendelea
kutumika kabla ya kuanza kutumika kwa Sheria hii,
itaendelea kutumika kana kwamba imetolewa na Mamlaka.

(2) Mashauri, msingi wa madai na madai yoyote,

Uhamisho wa
watumishi

Notisi ya
tarehe ya
kuanza

kutumika

yaliyopo au yanayoendelea kabla ya kuanza kutumika kwa
Sheria hii na au dhidi ya Bodi ya Pareto, yataendelezwa,
kukamilishwa au kutekelezwa na au dhidi ya Mamlaka.

7. Mtu ambaye, kabla ya tarehe ya kuanza
kutumika, alikuwa mtumishi wa Bodi ya Pareto, baada ya
tareche ya kuanza kutumika, atakuwa mtumishi wa
Mamlaka kwa vigezo na masharti yasiyopungua yale
yaliyokuwa yanatumika kwake kabla ya uhamisho.

8. Waziri, kwa notisi itakayochapishwa katika
Gazeti la Serikali, atatangaza tareche ambayo majukumu,
mamlaka na kazi ambazo zinatekelezwa na Bodi ya Pareto
zitahamishwa kwenda kwa Mamlaka.

Imetungwa na Bunge la Jamhuri ya Muungano wa Tanzania tarehe

28 Agosti 2026

BARAKA ILDEPHONCE LEONARD,
Katibu wa Bunge



